
Shri Tikakritpada Ashtakam

శ్రీటీకాకృత్పాదాష్టకమ్ 

యోఽధత్త ప్రథమో  గవాం గుణనిధేర్గోవిన్దభక్తో   గురో-

భారాన్ హృదయే బహిశ్చ గురుణా ప్రేమ్ణా  భవిష్యద్విధేః ।
టీకాఽస్మద్వచసాముదేష్యతి వరే గౌః ప్రౌఢశిష్యేష్వితి

ఛిన్ద్యాచ్ఛ్రీజయనాకిరాణ్మమ  దయావజ్రేణ  పాపాచలమ్ ॥ ౧॥
ఊఢః సత్తురగం పిపాసురుదకం గౌర్వత్ పిబన్నాస్యతః

శిష్యస్తే  భవితా పురాఽర్జున  ఇవ ద్రోణస్య  తస్మాద్యశః ।
భూయాదిత్యుదితేన సౌఖ్యవచసాయోఽక్షోభ్యరాజేక్షితః

ఛిన్ద్యాచ్ఛ్రీజయనాకిరాణ్మమ  దయావజ్రేణ  పాపాచలమ్ ॥ ౨॥
కిం తే భూప పురాఽఽర్జితం  శుభకృతం యస్త్వాం వృణీతుం మనో

దఘ్రేఽక్షోభ్యమునీశ్వరేణ  వశినా శాపే తథాఽనుగ్రహే  ।
భూతానాగతవేదినేతి చతురైః  కైశ్చినిజైశ్చోదితః 

ఛిన్ద్యాచ్ఛ్రీజయనాకిరాణ్మమ  దయావజ్రేణ  పాపాచలమ్ ॥ ౩॥
ఇత్యేవం బహుధా వశీకృతమనా గత్వా సమీపం గురో-

నత్వా తం పఠ శాస్త్రమద్భుతమిదం  సమ్యగ్విరక్తో భవ ।
శ్రీరామం  సుఖతీర్థపూజితపదం  భక్త్యాఽర్చయేతీరితః

ఛిన్ద్యాచ్ఛ్రీజయనాకిరాణ్మమ  దయావజ్రేణ  పాపాచలమ్ ॥ ౪॥
ఇత్యాద్యుక్తమమోఘచిత్తవచసాం విశ్వస్య వేదోపమం

సాష్టాఙ్గం   ప్రణిపత్య  తం తు సమయం తుర్యాశ్రమం  ప్రాపితః  ।
వ్యాజహ్రే న మయా కిమప్యధిగతం సన్ధ్యాదికం  వేతి యః

ఛిన్ద్యాచ్ఛ్రీజయనాకిరాణ్మమ  దయావజ్రేణ  పాపాచలమ్ ॥ ౫॥
భోస్త్వం శ్రీసుఖతీర్థతీర్థమతులం    టీకిష్యసేఽనుగ్రహాత్

తస్యైవేహ  సుధాం ప్రదాస్యసి  జనేయోగ్యే దివీన్ద్రో  యథా ।
ఆదిష్టో గురుణా జయేతి గదితస్త్ర్యష్టాదశగ్రన్థకృత్   

ఛిన్ద్యాచ్ఛ్రీజయనాకిరాణ్మమ  దయావజ్రేణ  పాపాచలమ్ ॥ ౬॥

శ్రీటీకాకృత్పాదాష్టకమ్ 

తర్కాశీవిషమూర్ధ్ని  తాణ్డవమహో  శ్రీవ్యాసరాట్కేకినో
యస్య శ్రీసుధయా  వ్యధువిర్హరణాచ్ఛ్రాన్తాత్మనాం  యస్య చ ।

నానాదుర్మతఖణ్డనేఽద్భుతసుధావిప్లుట్శరణ్యాఽపి   మే
ఛిన్ద్యాచ్ఛీజయనాకిరాణ్మమ  దయావజ్రేణ  పాపాచలమ్ ॥ ౭॥

విద్యారణ్యజయం శ‍ృగాలమఠగః స్తమ్భో  యదీయః స్ఫుటం
వక్త్యద్యాపి వసన్నథోపకురుతేఽనాథాన్ స్వభక్తాంశ్చ యః ।

వృష్టిగ్రామ   ఇతోఽపి యచ్ఛుభజపవ్యాఖ్యాపదాఙ్కం గుహాత్
ఛిన్ద్యాచ్ఛ్రీజయనాకిరాణ్మమ  దయావజ్రేణ  పాపాచలమ్ ॥ ౮॥

ఇత్యేతద్గురుజాలబాలరచితం  భక్త్యా పఠనష్టకం
కాగిన్యాముదయే విధాయ విధివత్ స్నానం నమన్ మాధవమ్ ।

నత్వా కోత్తలవాయుజం రఘుపతిం రక్షన్తమక్షోభ్యరాట-

నిత్యానువ్రతమఞ్జసా   శ్రుతిపసత్యానన్దముఖ్యాన్   యతీన్ ॥ ౯॥
అశ్వత్థం  చ పరీత్య సప్తసు దినేషు శ్రీజయేన్ద్రం   నమన్
సద్యః పాపవిముక్తిమేతి భవతి శ్రీమాంశ్చ  సశ్రీః  సుధీః ।
యోవా దీనమనా అనన్యశరణో భక్త్యాఽలసో మాదృశః
సిద్ధిం  యాతి తతోఽధికాం బుధజనః సాక్షాత్ సుధా సాక్షిణీ ॥
ఇతి గుర్జాలా (బాళా)చార్యకృత శ్రీటీకాకృత్పాదాష్టకం   సమ్పూర్ణమ్  ।

